ИЗВЕШТАЈ ЗА РАБОТАТА НА ФОНДОТ ВО 2008  ГОДИНА
(скратена верзија)
1.Вовед

Работењето на Фондот на пензиското и инвалидското осигурување на Македонија во 2008 година се остваруваше во согласност со Законот за пензиско и инвалидско осигурување, Статутот на Фондот, Буџетот на Фондот и Програмата за работа на Управниот одбор на Фондот.
Покрај предвидените работи се извршени и низа други работи според потребите на надлежните институции, осигурениците и корисниците на пензија.

Системот на пензиското и инвалидското осигурување во Република Македонија е уреден и се спроведува како:
· задолжително пензиско и инвалидско осигурување врз основа на генерациска солидарност (прв столб);
· задолжително капитално финансирано пензиско осигурување врз основа на индивидуални капитални вложувања по основ на уплатен придонес (втор столб);

· доброволно пензиско осигурување (трет столб).

Предмет на овој извештај е задолжителното пензиско и инвалидско осигурување и работата на Фондот на пензиското и инвалидското осигурување (во понатамошниот текст Фондот).
Во Фондот на крајот на годината се регистрирани 66.544 обврзници и 451.491 осигуреници. Бројот на осигуреници за кој е платен придонесот изнесува 418.958 осигуреници. Бројот на корисници на пензија на крајот на годината изнесува 273.281 корисници (149.682 на старосна пензија, 48.562 на инвалидска пензија и 75.037 на семејна пензија).Покрај овој број во Фондот се исплатуваат пензии за 2.420 корисници на воена пензија, 2.672 корисници на минимална земјоделска пензија, 225 корисници на парични надоместоци и 12.597 корисници на телесно оштетување или вкупно 291.195 корисници.
Соодносот на бројот на осигуреници и корисници на пензија изнесува 1,65 осигуреници : 1 корисник на пензија, а ако се зема во предвид осигурениците за кој се плаќа придонес тој сооднос изнесува 1,5 осигуреници ; 1 корисник на пензија.
Просечната пензија на сите корисници на пензија за декември 2008 година изнесува 9.541 денари (просечна старосна пензија 10.762 денари, просечна инвалидска пензија 8.560 денари и просечна семејна пензија 7.739 денари). Учеството на просечната пензија во просечната плата изнесува 55,0%, а на старосна пензија изнесувад 62%.  Просечната плата во Република Македонија во декември 2008 година изнесува 17.363 денари.
Посебно за одбележување во 2008 година е повисокото усогласување на пензиите, што придонесе за подобрување на нивната материјална и социјална сигурност.

Имено, пензиите во 2008 година се усогласија по два основа и тоа:

1. Согласно важечките прописи усогласувањето на пензиите од 1 јануари 2008 година се изврши со 4,45% и од 1 јули 2008 година 5,10%, односно вкупното усогласување во 2008 година изнесува 9,78%.  
2. Пензиите во 2008 година со Одлука на Влада на Република Македонија се усогласија со повисок процент од процентот на усогласување на пензиите утврден во член 37 од Законот за пензиско и инвалидско осигурување.

Зголемување на пензиите со Одлука на Влада на РМ се изврши со различен процент во зависност од висината на пензијата но во просек пензиите од 1 јануари 2008 година се усогласија за 8,3%, а од 1 јули 2008 година за 2,36%, или вкупно за  10,8%.

Вкупното зголемување на пензиите по двата основи изнесува 21,66% и е највисоко зголемување на пензиите од 2001 година.
Вкупните приходи на Фондот за 2008 година изнесуваат 37.621,70 милиони денари, а вкупните расходи изнесуваат 38.733,14 милиони денари, односно Фондот оствари вишок на расходи над приходите во износ од 1.111,44 милиони денари. Овој недостиг беше покриен од пренесените средства на жиро сметките на Фондот од претходните години. Недостигот на средства произлегува од дополнителното усогласување на пензиите со Одлука на Влада на РМ кое во просек изнесува 10,8%, а од друга страна намалување на трансферните средства од Буџетот на Републиката со ребалансот на Буџетот на Фондот за 1.439,38 милиони денари. 
Во остварувањето на приходите од придонесите во 2008 година се забележува висок пораст на продонесите по стапка од 16,7%, што покрај на зголемување на платите и вработеноста се должи и на новите процеси со пензиската реформа  во наплатата на придонесите.
Учеството на расходите за пензиско и инвалидско осигурување во бруто домашниот производ иснесува 9,6% и е помало во однос на 2007 година за 0,2 процентни поени.

Во 2008 година, активностите на Стручната служба на Фондот беа насочени  во извршување на работите околу дизајнирање, развој, тестирање и имплементација на интегрираниот процес за  наплта на социјалните придонеси, како и во  изработката на упатствата за пополнување на новиот МПИН Образец заедно со Управата за јавни приходи, законските и подзаконските акти поврзани со новиот начин на пресметување, доставување и контрола на податоците и непосредно учество во одржување на обуките на обврзниците за плаќање на придонеси и персонален данок од доход.
2. Остварување на права од пензиското и инвалидското осигурување
Во текот на 2008 година до филијалите на Фондот беа поднесени 31.167 барања за остварување на права од пензиското и инвалидското осигурување. Заедно со нерешените барања од 2007 година од 678 вкупно за решавање во 2008 година имаше 31.845 барања. Од овој број се решени 31.434 барања или 98,7% што укажува на висок степен на ажурност во решавањето на барањата како резултат на целосната автоматизираност во постапката за решавање.
До Фондот во 2008 година беа поднесени 2.905 жалби и заедно со пренесените жалби од 2007 година од 138 вкупно за решавање имаше 3.043 жалби. Од овој број се решени 3004 жалби од кои за 2.310 жалби се донесени негативни решенија, а останатите или се поништени или се вратени на повторна постапка, а само 52 решенија се изменети поради погрешна примена на прописите.

Во 2008 година беа решени 2.632 барања според меѓународни договори за социјално осигурување.

Првостепената инвалидска комисија за оцена на работна способност во 2008 година решила 8.591 барања од кои 6.605 барања или 76,9% се однесуваа за оцена на работна способност, а 1.986 барања или 23,1% за други барања. По вештачените барања бројот на предметите со право на пензија изнесува 1.951 барања, додека другите барања се решени како лекувањето не е завршено, не постои инвалидност, промена на работа, скратено работно време, повторни прегледи и друго.

Во 2008 година се остварени обемни активности во матичната евиденција на Фондот, во обезбедување на точни, комплетни и ажурни податоци на осигурениците и корисниците на пензија. Изготвени се решенија по автоматски пат за утврдување својство на осигуреник за специфичните случаи, учествувано е во техничка подршка за дизајнирање на нови деловни процеси и функционална спецификација за остварување на права и исплата на пензиите, учествувано е во подготовката на текстот на новиот Правилник за формата, содржината и начинот на поднесување на обрасците на пријавите за матична евиденција, во измените на Законот на пензиското и инвалидското осигурување како и во измените на Законот за матична евиденција на осигурениците и корисниците на права и други активности.

Во 2008 година од филијалите и деловниците на Стручната служба на Фондот прибрани се 531.707 пријави и тоа 234.242 пријави за податоците за почетокот, престанокот и промените во текот на осигурувањето (М-1, М-2 и М-3); 282.246  пријавите со податоци за стажот на осигурување и остварените плати, надоместоци и основици на осигурување; 7.801 пријави М-11 и 7.418 пријави за навршен стаж до 31.12.1969 година.
Во исплатата на пензиите во текот на 2008 година извршени се 3.500.000 исплати на корисниците на пензија и 155.000 исплати на телесно оштетување.
Во исплатата на пензиите во 2008 година се превзедоа повеќе активности за вклучување на корисниците на пензија во исплата преку банки, заради навремено и непречена исплата на пензиите. Ова од причини што согласно Законот за платен промет и Измената на упатството за формата и содржината на платните инструменти за вршење на платниот промет во земјата е регулирано дека од 1 август престанува исплатата на пензиите во готово. 
Во таа насока најголем број од корисниците  на пензија отворија трансакциски сметку и на крајот на годината исплатата на сретствата за  пензиите се врши  преку деловни банки 94,3%, а преку пошта 5,7%. ( во 2007 година исплатата се вршеше 52,5% преку банки, а 47,5% преку пошта)
Во делот на имотно правното работење се прикажани повеќе податоци за сторени штети на средствата на Фондот како и податоци за наплатени штети.

Во делот на стопанисување со имотот на Фондот се прават напори за понатамошно преземање на домовите за живеење на корисниците на пензија и наплата на закупнина.
3. Стручна служба на Фондот
Во Стручната служба на Фондот се остваруваат права од пензиското и инвалидското осигурување.
Фондот има единствена стручна служба на целата територија на Република Македонија. Основна задача на Стручната служба на Фондот е на законит начин и со закон утврдени рокови да донесува решенија за остварување на правата на осигурениците и корисниците на пензија и да врши исплата на пензиите и други права.
Со работата на стручната служба раководи директор на Фондот. Директорот на Фондот има заменик директор кој го заменува директорот на Фондот во негово отсуство и врши други работи утврдени со Статутот на Фондот.

Работата на Фондот е организирана во

1. Централа за работите од спроведување на пензиско и инвалидско осигурување на територија на Република Македонија.

2. Филијала за работите на подрачието на една или повеќе општини и

3. Деловница за дел од работите на филијалата кога таа е организирана за подрачијата на повеќе општини.

Во Централата работата се извршува во рамките на секторите и тоа

· Сектор за остварување на правата од пензиското и инвалидското осигурување,
· Сектор за економско финансиско работење,
· Сектор за човечки ресурси, правни и општи работи, и
· Сектор за информатика

Со нив раководат помошници на директорот

Во извршувањето на работните задачи во 2008 година учествуваа 716 работници од кои 299 со висока стручна спрема 114 со виша стручна спрема, 267 со средсна стручна спрема и 36 со ниска стручна спрема.

Информатичката и комуникациската технологија се основните елементи за ефикасно и ефективно спроведување на пензиското и инвалидското осигурување како подршка на сите работни процеси.Во 2008 година продолжија напорите на Фондот за натамошно унапредување на информациониот систем преку набавка на нова посовремена опрема. Информациониот систен активно беше вклучен во сите деловни процеси на Фондот, а особено во спроведувањето на интегрираната наплата на придонесите заедно со единицата за наплата на придонесите и одделението за матична евиденција.
4. Органи на управување на Фондот
Органи на управување на Фондот се Управниот одбор и директорот. Директорот на Фондот има заменик.

1. Управниот удбор има 9 членови кои ги именува Владата на Република Македонија

Во текот на 2008 година Управниот одбор одржа 14 седници со 121 точки на дневен ред. Управниот одбор на Фондот во 2008 година ги разгледа и усвои: Одлука за усвојување на Завршната сметка на Фонодот за 2007 година; Годишниот извештај за работата на Фондот за 2007 година; Програмата за работа на Управниот одбор за 2008 година; Одлука за изменување и дополнување на Статутот на Фондот на пензиското и инвалидското осигурување на Македонија; Буџет на Фондот за 2009 година; Стратешки план на Фондот за 2009 - 2014 година; Измените и дополнувањето на Буџетот на Фондот за 2008 година. Исто така, во текот на 2008 година донесе повеќе важни Одлуки и Програми.
Седниците на Управниот одбор беа презентирани во јавноста со давање на соопштенија од страна на Службата за информирање, во јавниот печат како и преку интернет страницата на Фондот.

Фондот во 2008 година по пат на пишувани информации и електронски доставени информација ја известуваше јавноста  за актуелмните прашање за работата на Фондот. Покрај ова, преку дадените писмени и усни инервјуа на менаџерскиот тим, јавноста континуирано беше информирана како за промените во законските прописи за остварување на правата од пензиското и инвалидското осигурување, така и за текот на реализацијата на реформите во пензискиот систем.
Комуникацијата со осигурениците се остваруваше и преку Кол - центарот бесплатна телефонска линија 02/15215 која е отворена за јавноста секој работен ден, преку која се даваат одговори на сите поставени прашања.

Во текот на 2008 година, издадени се 8 броја "Информатор", објавени се повеќе стручни и актуелни текстови во 6 броја од весникот „Пензионер плус“, поместени се прилози што ја афирмираат политиката на пензиската реформа и работата на Фондот, како и многубројни стручни материјали и одговори на поставени прашања од корисниците пласирани на Веб -страницата.

Преку интерното гласило "Информатор", во кое, покрај актуелните случувања  во Фондот, се објавуваа значајни и неопходни материјали за тековното работење на Фондот, информирањето на вработените се одвиваше и преку објавување  соопштенија, наредби и известувања на огласните табли.

Во весникот „Пензионер плус“ преку објавените текстови и коментари со членови на менаџерскиот тим, пошироката јавност континуирано беше запознавана со целите и задачите, односно работата на Фондот (позитивни оценки за работата на Фондот, утврдената Програма за работата на Управниот одбор на Фондот во функција на унапредувањето на неговата работа, како и интересни теми за корисниците на пензија, утврдени пансионски цени за престој во објектите за одмор и рекреација за 2008 година и др.).

 Isto taka, службата за информирање  изготви и објави реклами во дневните весници ( Дневник, Вест, Утрински весник, Факти и Лајме). Објавите се однесуваа, пред сé на обврската на обврзниците за законско и навремено плаќање на придонесот за пензиско и инвалидско осигурување, новиот начин на доставување на образецот МПИН, навремено доставување на податоци за стажот на осигурување и платите на вработените, како и за новиот начин на усогласување на пензиите, Солидарниот фонд и задолжителното примање пензии преку трансакциски сметки.
Веб - страницата (www.piom.com.mk) исто така, e важен и современ начин на комуницирање на Фондот со јавноста,  Имено, Веб - страницата  даваше реално отсликување на работата на Фондот преку интернет, со што се постигна уште поголема отвореност кон јавноста и се обезбеди едноставен, но брз, точен и современ пристап до сите важни информации од работата на органите и службите на Фондот, што сé и остануваат во интерес на фирмите.  

2. Директор  на Фондот раководи со Фондот и го преставува пред трети лица. Во рамките на своите овластувања во 2008 година успешно ја раководеше работата на Фондот, што придонесе да се остварат позитивни резултати во сите сегмени од спроведувањето на пензиското и инвалидското осигурување.

Директорот ја предложи Програмата за работа на Управниот одбор на Фондот и се грижеше за нејзино спроведување. Во 2008 година директорот презеде повеќе мерки за редовна уплата на придонесите, а во рамките на своите надлежности особено се залагаше за примена на новите деловни процеси и едукација на човечки ресурси.

Директорот е одговорен за законитоста во работењето на Фондот и по негова заложба беше ангажирана внатрешната ревизија за контрола во работењето на Фондот, што даде позитивни резултати.

Како извршен орган на Фондот, директорот предлагаше до Управниот одбор извештаи, анализи, одлуки и други материјали за прашање од пензиско и инвалидско осигурување, а воедно се грижеше за извршување на одлуките, насоките и заклучоците донесени од Управниот одбор на Фондот.

Како директор на Стручната служба  на Фондот ја организира и координира работата на вработените во Фондот и одлучува за нивните права од работен однос.
На крајот треба да се истакне дека Фондот учествуваше и во други активности како што се подготвивање на изменување и дополнување на Законот за пензиско и инвалидско осигурување, склучување на меѓународни договори за социјално осигурување, за интеграција на социјалните придонеси, примена на концептот за бруто плата ефектите за усогласување на пензиите со повисок процент од процентот утврден со Законот за  пензиско и инвалидско осигурување и друго.
Посебна улога имаше Фондот во имплементацијата на интегрираната наплата на придонесите и завршување на работите околу доградување на софтверот за успешно започнување на наплатата на социјалните придонеси и персоналниот данок од доход од 1 јануари 2009 година во рамките на УЈП.

Исто така и во исплатата на пензиите во 2008 година, Фондот презеде активности со известување на корисниците на пензија да отворат трансакциски сметки заради вршење на исплатата преку банки, а не во готово, согласно измените на законските прописи.
5.Финансиско работење во 2008 година
Финансиското работење на Фондот за 2008 година беше планирано да се оствари со избалансирани приходи и расходи. Меѓутоа со Одлука на Влада на Република Македонија пензиите се усогласија со повисок процент од процентот утврден со закон за 10,8%. Дополнителното усогласување на пензиите ги зголеми расходите на Фондот во 2008 година за околу 2.500 милиони денари. Од друга страна, со ребалансот на Буџетот на Фондот се намалени планираните средства  од Буџетот на Републиката од 11.711,32 милиони денари на 10.274,94 милиони денари или за 1.439,38 милиони денари. Во такви услови Фондот оствари вкупни приходи 37.621,70 милиони денари и вкупни расходи во износ од 38.733,14 милиони денари или недостиг на средства во износ од 1.111,44 милиони денари. Овој недостиг на средства е покриен од пренесените парични средства од претходните години, (кои на крајот на 2007 година изнесуваа 2.719,24 милиони денари), при што на крајот на 2008 година салдото на паричните средства на Фондот изнесува1.607,80 милиони денари. 
Во рамките на вкупните приходи најголем износ или 24.907,67 милиони денари се остварени од изворнитр приходи кои во вкупните приходи учествуваат со 66,2%, од Буџетот на Републиката 10.181,99 милиони денари или 27,1% во вкупните приходи а само 2.532,04 милиони денари или 6,7% се остварени од други извори на приходи.
Во вкупните расходи најобемни се расходите за исплата на пензии во износ од 30.953,74 милиони денари или 80% во однос на вкупните расходи, за придонес за здравствено осигурувае 4.367,89 милиони денари или 11,3% , за приватните пензиски фондови 2.490,53 милиони денари или 6,4%, а за останатите расходи се потрошени средства во износ од 920,98 милиони денари или 2,3%.
Фондот во 2008 година вршеше редовна исплата на пензиите во воспоставените рокови. Од 1 јануари 2008 година  се скратија роковите за исплата на пензиите и во јануари 2008 година исплатата на декемвриската пензија се изврши во една група околу 15-ти во месецот, наместо во две групи (околу 15-ти во месецот за прва група и околу 25 -ти за  втора група на исплата). Од 1 август 2008 година е поместена  исплатата на пензиите во првата недела во месецот за претходниот месец.  
Скопје, април 2009 година

